
Modernisashon di wega di azar na Kòrsou 

Kòrsou 

Fortifikashon di estado di derechi 

H2 & H19 

Motibu Reformashon di wega di azar na Kòrsou ta nesesario pa eliminá e 

defisiensianan den regulashon di e industria di ‘gaming’ i 

relashoná ku esei, pa inkluí online gaming di forma adekuá i 

sostenibel den legislashon. Esaki konforme e prinsipio 

internashonal di ‘responsible gaming’. 

Meta E proyekto tin komo meta prinsipal, modernisashon i 

reformashon di e industria di ‘gaming’ kurasoleño, komo tambe 

introdukshon di online gaming regulá. Esaki ku e fin pa krea un 

industria ku ta sostenibel i responsabel ku ta ofresé diferente 

benefisio na e ekonomia lokal. E reglanan spesífiko di online 

gaming ta konta solamente pa hungadó estranhero ku ta ser sirbí 

pa un suministradó kurasoleño. 

Enkargo Ta duna enkargo pa modernisá wega di azar i nan supervishon 

na Kòrsou. 

Akshon skohé E proyekto akí tin komo meta pa modernisá legislashon tokante 

wega di azar na Kòrsou i den e fase akí pues ainda no ta tene 

kuenta ku e struktura spesífiko di Curaçao Gaming Authority ku 

ainda mester ser fundá. 

 

Durante e trayekto akí ta traha huntu ku e partidonan interesá 

manera Curaçao Gaming Control Board, Banko Sentral di Kòrsou 

i Sint Maarten, Unidat di Inteligensia Finansiero i tambe ku COHO 

den formashon. Tambe lo komuniká riba base regular ku otro 

partido interesá. 

Dor di embolbí Curaçao Gaming Control Board, Banko Sentral di 

Kòrsou i Sint Maarten, Unidat di Inteligensia Finansiero den e 

proyekto akí, ta trata na logra ku e proyekto akí ta prepará pa 

futuro. 

 

Regulá un ke otro den dekreto di pais, di manera ku por adaptá 

esei rápido i fásil si resultá ku esei ta nesesario. Ya ku ta trata 

pues di un industria ku ta konstantemente desaroyando (i 

kambiando) i Kòrsou mester por respondé riba esei sin ku mester 

kana tras pa motibu ku trayekto di legislashon ta dura muchu 

largu. E loke tin pará mas ariba ta nesesario tambe relashoná ku 

prevenshon di froude, labamentu di plaka i finansiamentu di 

terorismo. Finalmente e intenshon ta pa e pagonan ku ta kobra 

pa lisensia i e aktividatnan ekonómiko relashoná ku e proyekto 

akí, ta benefisiá e resistensia ekonómiko i finansiero di Kòrsou. 

 

E partidonan interesá mas importante ta den e kaso akí Curaçao 

Gaming Authority, susesor di Gaming Control Board, Banko 

Sentral di Kòrsou i Sint Maarten (CBCS), Unidat di Inteligensia 

Finansiero Kòrsou, e operadónan ku ta ofresé wega di azar na 

Kòrsou, dunadó di servisio, bendedó di wega, instituto finansiero, 

sindikato i grupo di preshon, públiko en general, fundashon pa 

protekshon di adikto na wega di plaka i entidat pa protekshon di 

konsumidó. 

Resultado aspirá 1. Formulá i stipulá Ordenansa di Pais tokante Wega di Azar 

2021 (Landsverordening op de Kansspelen 2021 (LOK 2021) 

(regulashon) 



2. Formulashon i stipulashon di Ordenansa di pais ku ta kontené 

medida general (LB h.a.m.) pa implementashon di LOK 

(maneho) 

3. Institushon di Curaçao Gaming Authority na lugá di Gaming 

Control Board un ke otro konforme LOK 2021  

4. Implementashon di LOK 2021 

Kondishon, koherensia i/òf 

dependensia  

No ta eksistí korelashon ku (resultado di) otro proyekto. 

Planifikashon Ta dividí e proyekto akí den tres fase. Fase 1 ta e preparashon, 

fase 2 ta e implementashon i fase 3 ta e finalisashon. Intenshon 

ta pa finalisá e proyekto akí den e di kuater kuartal di aña 2022. 

 


